
Verkætlanarleiðari til Norðurlandahúsið í Føroyum 

Dámar tær at legga til rættis og at skipa fyri fundum og ráðstevnum?  Vilt tú vera við til at menna 
Norðurlandahúsið sum eitt gott fundar- og ráðstevnustað við høvuðsdenti á burðardygd og góðsku?  

Vit leita eftir nýggjum starvsfelaga, sum droymir um eitt framtakshugað arbeiði, har tú sleppur at 
nýta tíni praktisku evni at skipa fyri og leiða verkætlanir. Ert tú eisini áhugað-/ur í list og mentan og 
at vera við í virkseminum í Norðurlandahúsinum yvirhøvur í tøttum samstarvi við starvsfelagar? So er 
hetta júst starvið til tín!  

Høvuðsuppgávur 

Vera við at leggja skránna fyri virksemið í húsinum til rættis. 

Leggja til rættis og skipa fyri ráðstevnum, fundum, skeiðum o.s.fr. frá hugskoti til fíggjarætlan, til 
sáttmála, til at fullføra og eftirmeta. 

Vera umboð fyri Norðurlandahúsið í Føroyum í ymiskum samstørvum og í menning av bæði 
føroyskum og norðurlendskum samstørvum. 

Menna arbeiðið við grøna skiftinum og burðardyggum fundum og ráðstevnum. 

Miðla tiltøk á heimasíðuni. 

Førleikar: 

 viðkomandi útbúgving og royndir 
 góð samstarvssambond 
 royndir við og førleikar at leggja til rættis, fullføra og eftirmeta tiltøk 
 hollar royndir og førleikar til verkætlanararbeiði, fyrisiting og skipan 
 dugir til fulnar eitt av norðurlendsku málunum. Innlit í føroyska málið er ein fyrimunur, men 

royndir og persónligur eginleiki kann viga tyngri enn innlitið í føroyskt mál 
 kann arbeiða um kvøldarnar og í vikuskiftum eftir tørvi. 

 

Persónligar dygdir 

Tú hóskar væl inn í toymið hjá okkum, um tú:  

 skilur týdningin av greiðum samskifti, bæði innanveggja og uttaneftir 
 hevur góð samstarvsevni, ert virkin og megnar at fullføra tað, tú setur tær fyri 
 ert ágrýtin, lagalig/-ur og hugsar í loysnum 
 megnar at vera skipað/-ur undir skiftandi arbeiðstrýsti. 

Vit leita eftir einum starvsfelaga, sum er opin av lyndi og sum megnar at arbeiða sjálvstøðugt í 
góðum samskifti við starvsfelagar, samstarvsfelagar og leiðslu Norðurlandahúsins.   

Vit vænta av tær, at tú dugir væl Microsoft 365 og vóna eisini, at tú ert von/vanur at arbeiða við 
heimasíðu. Stovnurin nýtir Yesplan til at leggja til rættis.   

Vit bjóða tær arbeiði í einum skapandi umhvørvi, har arbeiðsdagurin er sera skiftandi. Vit vilja, at 
okkara stovnur er í støðugari menning – ein stovnur har toymiskenslan og felagsskapurin hava ein 
stóran og týdningarmiklan leiklut í strembanini at røkka okkara felags málum.  

 



Treytir 

Løn og setan er sambært sáttmála við Fíggjarmálaráðið og viðkomandi fakfelag og Norðurlendska 
Ráðharraráðið. Starvið er tíðaravmarkað til 4 ár við møguleika fyri at leingja setanina við í mesta lagi 
4 árum. Um tann, ið fær starvið, ikki býr í Føroyum, verður serstøk flyti- og uttanlandsviðbót veitt í 
sambandi við starvssetanina.  

Í umsóknini skulu lívsrensl og orsøk til at søkja starvið verða lýst. Umsóknin skal skrivast annaðhvørt 
á føroyskum ella á norðurlendskum.  

Freistin at søkja starvið er 5. februar 2024. Umsóknin skal sendast okkum talgild á 
www.norden.org/da/node/85041 

Starvsbyrjan: 1. mai 2024 

Um tú hevur spurningar um starvið, ert tú vælkomin at seta teg í samband við Gunn Hernes, stjóra, á 
gunn@nlh.fo ella + 298 351 351  

Um Norðurlandahúsið í Føroyum (NLH) 

Norðurlandahúsið í Føroyum (1983) er mentanarstovnur í Tórshavn. Vit eru eitt norðurlendskt lista- og 
mentanarhús við einari sera fjølbroyttari skrá. Okkara arbeiði ger okkum til ein av týdningarmestu 
viðspælarunum hjá Norðurlenska Ráðharraráðnum í at tryggja norðurlendskum mentanarsamstarvi 
politiska raðfesting. Norðurlandahúsið í Føroyum er avgreiðsludeild hjá Tónleikavirðisløn 
Norðurlandaráðsins. Í Norðurlandahúsinum arbeiða 15 fólk. www.nlh.fo  

Norðurlandahúsið hevur fingið  altjóða umhvørvismerkið Green Key og er viðurkent av Horesta sum eitt 
5 stjørna ráðstevnu- og fundarstað.  

 

 

 

 


